
Mae'r byd wedi newid yn sylweddol ers i'r prosiect hwn ddechrau yn 2008. Pwy fyddai wedi dychmygu bryd hynny y byddai cenhedlaeth o helynt yn dod i darfu ar y Dwyrain Canol? Neu y bydden ni'n gweld (ail) ymddangosiad y dde eithafol ledled Ewrop? Neu y byddai ymgyrch Black Lives Matter yn dod yn symbol byd-eang o anghyfiawnder ac anghydraddoldeb? 
Mae llawer o ddigwyddiadau lleol, cenedlaethol a rhyngwladol yn parhau i effeithio ar ein dynoliaeth gyffredin a'r gwerthoedd a'r credoau rydyn ni'n eu rhannu. Byddai lleiafrif o unigolion a charfanau am i ni ail-archwilio'r rhain, nid er mwyn myfyrio, herio a chael trafodaeth feirniadol, ond at eu dibenion croes eu hunain. Yn yr achosion gwaethaf, maen nhw'n barod i ddefnyddio trais i gefnogi eu safbwyntiau.
Er mwyn gwrthdroi'r bygythiad cynyddol hwn, cyflwynodd llywodraeth y Deyrnas Unedig ddeddfwriaeth Atal[footnoteRef:1] yn 2015 er mwyn rheoli rhwymedigaeth gyfreithiol ysgolion i gynorthwyo disgyblion rhag cael eu tynnu at derfysgaeth a chefnogi terfysgaeth. [1:  Dyletswydd Atal Ddiwygiedig Llywodraeth EM (2015): Canllawiau i Gymru a Lloegr. Llundain: Llywodraeth EM] 

Yn wir, mewn adolygiad thematig diweddar o waith Atal mewn ysgolion yng Nghymru[footnoteRef:2], dywed Estyn: [2:  Estyn (2020) Atal – pa mor dda y mae ysgolion a gynhelir yn gweithredu eu dyletswyddau o dan Ddeddf Gwrthderfysgaeth a Diogelwch 2015, tudalennau 5 a 6 yn y drefn honno] 

· 'Mae gan ysgolion rôl allweddol mewn nodi a chynorthwyo disgyblion y nodwyd eu bod mewn perygl o ddioddef camfanteisio.' [mewn perthynas â radicaleiddio ac eithafiaeth]
· [ac] ‘Un elfen bwysig o ddyletswyddau ysgol o dan y Ddeddf[footnoteRef:3] yw rôl yr ysgol a’i chwricwlwm yn addysg disgyblion mewn dinasyddiaeth, yn ogystal â sut gallai disgyblion ddiogelu eu hunain rhag y dylanwadau a’r pwysau hynny a allai geisio camfanteisio arnynt.’ [3:  Llywodraeth EM (2015) op.cit.] 

Er i'r prosiect herio eithafiaeth hwn gael ei gynnal mewn cyfnod cyn y ddeddfwriaeth Atal a chanllawiau[footnoteRef:4] Llywodraeth Cymru ar hyrwyddo cydlyniant cymunedol, mae cysondeb naturiol rhwng diben nodau craidd gwreiddiol y prosiect fel y'u nodwyd yn y rhagair, tudalen 3, ac elfennau allweddol o'r ddeddfwriaeth a'r canllawiau, gyda chyfeiriad penodol at rôl y cwricwlwm.  [4:  Llywodraeth Cymru (2016a) Gwrthsafiad a pharch: Datblygu cydlyniant cymunedol: Canllawiau. Caerdydd: Llywodraeth Cymru.] 

Felly, er y bydd athrawon 2020 a'r dyfodol yn cyfeirio, heb os, at ddigwyddiadau mwy perthnasol i ddisgyblion heddiw na rhai o'r digwyddiadau sydd wedi'u cynnwys yn y dogfennau gwreiddiol, mae'r dibenion sylfaenol a'r methodolegau ar gyfer eu cyflawni yn dal i fod yn gyson, yn benodol:
‘Dylai ysgolion fod yn lleoedd diogel lle gall plant a phobl ifanc ddeall a thrafod pynciau sensitif, yn cynnwys terfysgaeth a’r syniadau eithafol sy’n rhan o ideoleg derfysgol, a dysgu sut i herio’r syniadau hyn’.[footnoteRef:5]  [5:  Llywodraeth EM (2015) op.cit. t.11] 

Yn dilyn gwerthusiad annibynnol, dangoswyd bod prosiect Cyd-dynnu CA4 ynddo'i hunan yn cael effaith gadarnhaol ar bobl ifanc[footnoteRef:6], er mai ymagwedd ysgol gyfan fyddai'n ddelfrydol, a fyddai'n cynnwys, er enghraifft, nid yn unig cwricwlwm yr ysgol, ond polisïau, cefnogaeth fugeiliol ac ethos.[footnoteRef:7] [6:  Yr Athro David Egan (2009). Gwerthusiad o'r Fenter Cyd-dynnu. O dan ‘feedback’ www.got.uk.net]  [7:  Estyn (2020) op.cit. t.6 ] 

Nid yw'r gwersi gwreiddiol hyn yn y llawlyfr i athrawon i'w defnyddio mewn ysgolion uwchradd yn ceisio cynnig un ymagwedd sy'n addas i bawb wrth ymdrin ag eithafiaeth ac eithafiaeth dreisgar. Dylid eu hystyried fel enghreifftiau sy'n adlewyrchu gweledigaeth gyfunol consortiwm o fudd cymunedol, arweinwyr ffydd, athrawon ac academyddion yng Nghaerdydd a'r tu hwnt, mewn ymateb i ymatebion pobl ifanc i ddigwyddiadau lleol a rhyngwladol a gaiff eu hystyried fel rhai andwyol.
At hynny, ni ddylid ystyried y gwersi enghreifftiol hyn ar eu pennau eu hunain, ond yng nghyd-destun continwwm o ddysgu ar thema 'herio eithafiaeth', yn ymestyn o ddisgyblion rhwng 10 ac 16 oed i gymunedau o oedolion, yn ffurfiol ac yn anffurfiol: 
· Yn 2016, ymunodd Prosiect Cyd-dynnu gydag awdurdod lleol Caerdydd i ddatblygu prosiect CA2 wedi'i ariannu drwy Erasmus+.
· Yn 2019, mae'r un consortiwm yn datblygu rhaglen bontio 'herio eithafiaeth' ar gyfer CA3.
· Mae prosiect CA4 (wedi'i atodi fel copi caled) wedi'i ddatblygu ymhellach ac wedi'i achredu gan CBAC i'w ddefnyddio gyda Chymhwyster Bagloriaeth Cymru. Mae am ddim i'w lwytho i lawr drwy www.got.uk.net
· Cyfeirir at Brosiect Cyd-dynnu ar wefan Educate Against Hate Adran Addysg Lloegr drwy educateagainsthate.com
· Cyfeirir at y Brosiect Cyd-dynnu ar wefan E4J (Addysg dros Gyfiawnder) y Cenhedloedd Unedig drwy www.unedc.org
· Mae Prosiect Cyd-dynnu a phartneriaid yn datblygu ffrydiau gwaith a gweithdai ar gyfer gweithwyr ieuenctid ledled Cymru a'r sectorau Dysgu Seiliedig ar Waith.
Mae gwaith ar fynediad at ganllawiau priodol ynghylch sut i sicrhau bod gofyniad Deddf 2015 – mewn perthynas â dinasyddiaeth yn benodol[footnoteRef:8] – yn cael ei integreiddio'n llawn yn y cwricwlwm yn rhywbeth sy'n dal i fynd rhagddo. Mae pawb sy'n rhan o Brosiect Cyd-dynnu yn mawr obeithio y bydd y rhaglen hon a phrosiectau cysylltiedig yn cyflawni'r amcan hwn i ryw raddau. Mae rhagair CA2 yn cynnwys cyfeiriadau a diweddariadau ar ddimensiynau eithafiaeth a natur newidiol cymdeithas heddiw, sy'n berthnasol i athrawon CA3 a CA4, ac i sicrhau cysondeb diben, mae'r rhain yn dilyn: [8:  ibid t.6] 

